
Baixo 0 amparo dun proxecto oficial de
investigacion universitaria titulado «Dinami-
cas de renovacién educativa en las aulas
de bachillerato (1900-1936): una perspecti-
va ibérica», un amplo equipo de investiga-
doras e investigadores (22 concretamente),
baixo a coordinacion das profesoras En-
carnacion Martinez, Gabriela Ossenbach e
Leoncio Lépez-Ocon deu cabo & presente
e moi notabel monografia académica, que
acompafiou unha ben pensada e ordena-
da exposicion publica arredor do que foi e
representou entre 1918 e 1939 o Instituto-
Escuela sito en Madrid, como capital do
Estado espafiol, un centro experimental, de
innovacién e ensaio no campo das institu-
cions de educacion secundaria, na procura

da extension e xeneralizacion daquelas
férmulas e innovacidns que se puidesen
implantar e aplicar no conxunto dos institu-
tos de bacharelato en Espania.

E conveniente sinalar para o lectorado
de lingua portuguesa que este «Instituto-
Escuela», con esta denominacion, foi un
centro experimental e en certo modo de
elite, que, porén, en 1928 reunia 1400
alumnos e alumnas, case a partes iguais,
algo impensabel daquela no conxunto dos
centros de bacharelato e regularmente
ausente nas institucions privadas que non
consideraban o réxime de coeducacion
de sexos. Este instituto foi creado por mor
do impulso da Junta para Ampliacién € In-
vestigaciones Cientificas (JAE), que vifia
operando desde 1907, como instancia
afecta ao Ministerio de Instrucion Publica
e Belas Artes: un organismo que avaliaba
proxectos de formacion que o profesora-
do, médicos e outros profesionais podian
presentar nas diversas convocatorias de
bolsas anuais para concedérselles aos
peticionarios axudas de diversas contias e
para estadias de distinta duracién en pai-
ses europeos, co fin de mellorar a sua for-
macion e competencias cientificas. A Junta
para estes efectos, e baixo a presidencia
do cientifico e premio Nobel Santiago Ra-
mon y Cajal, dispuxo da figura excepcional
de José Castillejo e como instancia logrou
reunir especificos centros e laboratorios
de investigacion cientifica e un centro de
estudos histéricos, que acompafiou dun-
ha algo mitica residencia de estudantes e
asi tamén de residencias femininas para
investigadores/as e tamén alumnado esco-
lleito da Universidade Central. O conxunto
obedecia ao espirito creador e impulsor da
Institucion Libre de Ensefianza, que fora
creada en 1876: un motor de renovacion

cultural ético-estética, e mesmo politica,
para o conxunto da sociedade espafiola
formulado desde posicions civicas e de li-
beralismo burgués democratico.

Neste contexto a alianza entre José
Castillejo e o ministro liberal Santiago Alba
permitiu alumear este Instituto-Escuela:
un centro con alumnado (fillos do persoal
investigador dos centros e laboratorios
da JAE e outro profesorado secundario e
universitario) e profesorado selecciona-
do, onde se ensaiaron novos programas
para seis cursos académicos e a nova
didactica. O plan de estudos singular re-
colleu asemade a reducion do alumnado
por grupo didactico, coidouse o ensino de
idiomas, a formacion estética, deportiva e
musical, combinouse o ensino de aula coa
de laboratorios cientificos, coas viaxes,
as excursions e os intercambios interna-
cionais, as conferencias de profesorado
exterior, 0s certames literarios e 0 uso da
biblioteca, e levouse a cabo a creacion
de libros especificos como no campo lite-
rario, coa «Biblioteca del Estudiante» que
editou preto de 30 libros. O profesorado
foi seleccionado entre catedraticos de
Instituto que mantifian relaciéns coa JAE,
que mesmo participaran xa en actividades
formativas no estranxeiro, e, en todo caso,
tratdbase dun profesorado chamado a ter
mellores oportunidades de formacién, no
mesmo grao da stia maior e empoderada
implicacion didéctica.

Procurouse que o alumnado cultivase
tanto as humanidades como a formacion
cientifica, a expresion oral como a escrita,
a observacién e a experimentacion, o es-
pirito analitico e a madurez reflexiva. Por
todo o indicado a historiografia educativa
considera actualmente que esta institucion
educativa foi unha das mellores escolas de

ensaio e de reforma suscitadas na Europa
de entreguerras.

Estes antecedentes realzan que a che-
gada do centenario en 2018 fose motivo
de preocupacion e de revision historica, tal
como se concitan na presente monogra-
fia, coidada na edicion, fermosa, rica nas
numerosas, variadas e limpas ilustracions,
intensa desde o punto de vista prosopogra-
fico, minuciosa nas nominacions, globali-
zadora e inserta plenamente nos modos
de facer historiografico mais esixentes do
presente. A exposicion que a acompafa foi
instalada no Museo Nacional de Ciencias
Naturais de Madrid co fin de «conmemorar
el aniversario de la creacion en 1918 de
una de las instituciones educativas mas im-
portantes de la Espafa del pasado siglo».

Logo da cumprida introducion a cargo
dos editores, os temas abordados cobren
todos os aspectos relevantes desta ins-
titucion educativa ao largo dos seus 21
anos de existencia e ainda outros ata o
de agora pouco cofiecidos. Tras un pri-
meiro e ben armado capitulo de indole
xeral sobre «La escuela y la renovacion
pedagdgica en Espafa en el primer ter-
cio del siglo XX», a cargo de A. Tiana e
G. Ossenbach, poden encontrarse outros
sobre «Los origenes del Instituto-Escuela:
los grupos de nifios de la Residencia de
Estudiantes» (A. Ribagorda), «Los inicios
de una accién educadora de la JAE en
1918» (L. Lépez-Ocdn), «Educar y expe-
rimentar» (S. Casado y C. Massip), «La
ensefianza a través de las imagenes en el
Instituto-Escuela» (J. Frutos), «La Biblio-
teca del Instituto-Escuela. Seccion Retiro»
(E. Martinez), «De la Institucion Libre de
Ensefianza al Instituto-Escuela. La lengua
y la literatura en el Instituto-Escuela de
Madrid» (M. Pedrazuela), «El Instituto-Es-

cuelay el ideal de la arquitectura escolar»
(F.-J. Rodriguez), «Un colectivo de pres-
tigio: el profesorado del Instituto-Escuela
de Madrid» (J. D. Lépez y M.2 A. Delgado),
«Las alumnas del Instituto-Escuela» (M.2
Poveda), «Los cuatro Institut-Escola de
Catalufa» (S. Doménech), «Modelo pe-
dagdgico y practicas didacticas en el
Instituto-Escuela de Valencia» (A. Mayor-
domo), «El Instituto-Escuela de Sevilla»
(C. Algora), «El uso didactico del Instituto-
Escuela. Seccion Retiro» (A. Marin, L. L6-
pez e E. Arjona), e «Trayectorias vitales y
profesionales de alumnos del Instituto-Es-
cuela de Madrid» (L. Cabafias), cubrindo
deste xeito un amplo espectro de temas
de cuestions en relacion con este centro
escurecido e maltratado durante o fran-
quismo. Sempre co acompafiamento de
ilustracions e de referencias bibliograficas.

E do caso salientar que a monografia
atende entre as stas paxinas 277 a 326
0 que foi o desenvolvemento dos catro
institutos-escola de Catalufa, asi como

Savmienfo /Num. 21/2017 / pp. 296-298

o0s de Valencia e de Sevilla, e cabe sinalar
que baixo a sua influencia no tempo da Il
Republica outros institutos de bacharelato
publicos da diversa xeografia espafola en-
saiaron innovaciéns pedagdxicas e meto-
doldxicas positivas.

Entre as paxinas finais alidese ao uso
didactico pasado e actual do patrimonio
histérico conservado do Instituto-Escuela,
as traxectorias vitais e profesionais do
seu alumnado (con referencia a maltiples
nomes de exiliados politicos, encadeados
e outras personalidades), ademais de su-
mariamente indicar o amplo conxunto de
documentos, libros, cadernos escolares,
[&minas, aparellos e instrumentos, mode-
los anatémicos, exemplares botanicos e
zooldxicos, micrografias e placas de vidro,
que compofien a exposicion realizada na
cidade de Madrid.

Unha magnifica monografia, pois.

Antén COSTA RICO
Universidade de Santiago de Compostela





